
శుకములన మెఱయు నవకిం

చకములఁ గనుఁగొనుము రాజళుకమృదువాణీ!



	 81







	క.	
కావలియై మధుకరపృథు

కావలి చరియించు నీలతాగ్రంబున నీ

కావలి విరు లేటికి మద

కావలిదెస చంపకముల కరుగుద మబలా!

కలవాణి ప్రేంఖణము మ్రోఁ

కల వాసంతికల గోయఁగా నిక్కెదు నీ

కలవాటు గాదు ప్రాఁకం

గలవా చెలువారు వాని కడకొమ్మలకున్.

అనుచు నీచందంబుల విహారంబులు డెందంబున కానందంబు నొందింప

నయ్యాదిమదంపతులు చరియించు సమయంబున.

తొరఁగు పుప్పొడి ధూళిఁ దూలఁదోలి,

మాధవీకుసుమాళి మకరందములు గ్రోలి,

భ్రమరించు మత్తాళి రవము నేలి,

ప్రియులతో రతికేళిఁ బెనఁగి యింపుల సోలి,

యలయుపాలము నోలి దెలుపఁ జాలి,

కొనియాడఁదగు మేలికొలఁకులపై వ్రాలి,

వీచిపంక్తుల గ్రాలి వేడ్కఁ దేలి,



	 







	తే.	
కలితపరిపాకభరశాలి కలమశాలి

కలశసందోహములఁ దూలి, గగనపాలి

మెలఁగె విరహాతురులపాలి మేటిజాలి

చందనపుఁ గొండఁ బుట్టిన చల్లగాలి.

	ఉ.	
ఆనునుగాలి సోకునఁ బ్రియం బెసఁగం బులకాంకురావళుల్,

మేనుల నుల్లసిల్లు మధుమేదురవంజులమంజరీచర

		 ఈ పేజీలో చివరి మార్పు 16 జనవరి 2021న 07:05కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

